AGRA 30 JAAR - AGRA EERSTES

Agra het in die afgelope jaar daadwerklik innovasie deel van ons strategie gemaak. In die terugblik op dertig jaar is dit egter duidelik dat Agra reeds op verskeie terreine die leiding geneem het, soos die uitknipsels uit die nuusbriewe van Agra deur die jare, toon.

1989 - Kleinvee promosiedag
Inligtings- en promosiedae maak vandag deel uit van vele jaarprogramme in georganiseerde landbou. Op 18 Mei 1989 het Agra die eerste kleinveepromosiedag aangebied by die Hardap Proefplaas. Die dag, wat aan kleinveegenootskappe die geleentheid gebied het om hul rasse ten toon te stel is deur 330 verteenwoordigers bygewoon. 

1990 - Eerste Volstruis veiling
Op 5 September 1990 bied Agra die eerste volstruisveiling in Namibië aan. 

1992 - Eerste Ringskaal
In 1992 installeer Agra die eerste Ringskaal by die Gobabis tak van Agra. Die skaal het die bepaling van diere se massa tydens veilings baie vergemaklik. Agra het sedertdien self nog ses van die skale by Agra veilingskrale installeer asook verskeie boereverenigings gehelp om dieselfde te doen. 

1993 - Eerste kragkop
Die Ring van Julie 1993 berig dat Agra eerste is om 'n 9-duim slagkragkop vir lede op die mark te plaas. Die prys was R2 700 wat 'n windpompkonneksie asook 'n 75mm kopersilinder ingesluit het. 

1997 - Eerste wolveiling
Op 27 Junie 1997 bied Agra vir die eerste keer spesiale tipes Karakoelwol aan op 'n veiling in Windhoek. 

2001 - Skape uitgevoer
Die grootse aksie van Agra in Februarie 2001 toe onderskeidelik 11 646 en 27 500 stuks kleinvee per boot na Saoedi-Arabië uitgevoer is, sal seker nie maklik vergeet word nie. 

